
TORADH NA nIMEACHTAÍ 
ó: Ardrúnaíocht na Comhairle 
chuig: na toscaireachtaí 
Uimh. an doic. 
roimhe seo: 

13531/15 + COR 1 

Ábhar: Plean Gníomhaíochta an Choimisiúin maidir le hAontas na Margaí Caipitil 
a fhorbairt 
- Conclúidí ón gComhairle(an 10 Samhain 2015) 

  

Gheobhaidh na toscaireachtaí na Conclúidí ón gComhairle san Iarscríbhinn maidir le plean 

gníomhaíochta an Choimisiúin maidir le hAontas na Margaí Caipitil a fhorbairt, plean a ghlac 

an Chomhairle ag an 3421ú cruinniú dá cuid an 10 Samhain 2015. 

IARSCRÍBHINN 

Dréacht-Chonclúidí ón gComhairle i ndáil le Plean Gníomhaíochta an Choimisiúin maidir 

le hAontas na Margaí Caipitil a fhorbairt 

Déanann an Chomhairle an méid seo a leanas: 

1. MEABHRÍONN SÍ a Conclúidí dar dáta an 19 Meitheamh 2015 maidir le hAontas na Margaí 

Caipitil1 inar thaobhaigh sí leis an gCoimisiún plean cuimsitheach, uaillmhianach, 

spriocdhírithe, gníomhaíochta a ullmhú chun Aontas na Margaí Caipitil (AMC) a fhorbairt 

mar chrann taca le haghaidh tuilleadh post, fáis agus infheistíochta; 

2. IS DÍOL SASAIMH DI gur ghlac an Coimisiún Plean Gníomhaíochta maidir le hAontas 

na Margaí Caipitil a fhorbairt2 ina raibh cur chuige "de réir a chéile" ann bunaithe ar anailís 

chríochnúil agus gur chuir an Coimisiún i láthair an chéad phacáiste de thograí agus 

de thionscnaimh níos nithiúla3; agus LEAGANN SÍ BÉIM ar a thábhachtaí atá sé leanúint leis 

an dul chun cinn san fhadtéarma le clár oibre nithiúil, uaillmhianach don ghníomhaíocht 

leanúnach; 

                                                 
1 10148/15 
2 12263/15 
3 Togra ón gCoimisiún le haghaidh Rialachán ó Pharlaimint na hEorpa agus ón gComhairle 

lena leagtar síos rialacha comhchoiteanna maidir le hurrúsú agus lena gcruthaítear creat 

le haghaidh urrúsú simplí, trédhearcach, caighdeánaithe agus lena leasaítear 

Treoracha 2009/65/CE, 2009/138/CE, 2011/61/AE agus Rialacháin (CE) Uimh. 1060/2009 

agus (CE) Uimh. 648/2012; Togra ón gCoimisiún le haghaidh Rialachán 

ó Pharlaimint na hEorpa agus ón gComhairle lena leasaítear Rialachán (AE) 

Uimh. 575/2013 maidir le ceanglais stuamachta i gcomhair institiúidí creidmheasa 

agus gnólachtaí infheistíochta; Doiciméad Comhairliúcháin maidir le bannaí cumhdaithe, 

Comhairliúchán maidir le caipiteal fiontair agus cistí fiontraíochta sóisialta, Glao 

ar fhianaise ar chreat rialála an Aontais maidir le seirbhísí airgeadais. 

3. MEABHRAÍONN SÍ gur colún tábhachtach é Aontas na Margaí Caipitil i bPlean 
Infheistíochta an Choimisiúin chun an fás agus an fhostaíocht a chur chun cinn san Eoraip 
trí leanúint de chur chuige tríbheannach (comhdhlúthú buiséadach lena gcothófar an fás, 
athchóirithe struchtúracha, infheistíocht) agus trí bhacainní ar infheistíocht trasteorann 
nach bhfuil údar cuí leo a bhaint agus na foinsí maoinithe a éagsúlú agus, trína bhíthin sin, 
tacú go háirithe le maoiniú a dhéanamh ar an mbonneagar agus ar Fhiontair Bheaga 
agus Mheánmhéide; 

4. CUIREANN SÍ I bhFIOS GO LÁIDIR a ábhartha atá Aontas na Margaí Caipitil 
mar thionscadal atá tábhachtach d'ocht Bhallstát fiche an Aontais Eorpaigh, 
agus mar thosaíocht chun an tAontas Eacnamaíoch agus Airgeadaíochta a chomhlánú4, 
FÓGRAÍONN gur díol sásaimh di an deis a sholáthraítear do na Ballstáit uile leis, 
lena n-áirítear iad siúd nach bhfuil margaí caipitil chomh forbartha céanna acu, chun tarraingt 
ar mhargaí airgeadais de chuid na hEorpa atá níos doimhne agus LEAGANN SÍ BÉIM 
AR phrionsabail na coimhdeachta, na comhréireachta, caomhnú na cobhsaíochta airgeadais 
agus cosaint na n-infheisteoirí, ar prionsabail iad a bheidh le hurramú sna tionscnaimh ar fad; 

5. MEABHRAÍONN SÍ go réitítear an bealach do tharchur rianúil na mbeartas airgeadaíochta 
rianúil trí mhargaí deafheidhmitheacha caipitil trasteorann agus go n-éascaítear comhroinnt 
phríobháideach níos mó i leith rioscaí freisin, agus dá bhíthin sin cuidítear le críoch iomlán 
na n-ocht mBallstát fiche móide an limistéar euro a dhéanamh níos stóinsí i gcoinne a suaite; 

6. TACAÍONN SÍ, dá réir sin, leis na réimsí tosaíochta seo a leanas, lena n-áirítear iad siúd 
a shainaithin an Coimisiún: 

• éagsúlacht na bhfoinsí maoinithe atá ar fáil do na gnólachtaí uile a mhéadú, 
go háirithe do na Fiontair Bheaga agus Mheánmhéide agus do chuideachtaí 
lárchaipitlithe beaga, ó mhargaí airgeadais níos lú nó níos mó, lena n-áirítear 
Fiontair Bheaga agus Mheánmhéide nuálacha a bhfuil ardacmhainn fáis acu, 
agus tógáil ar na réitigh ar éirigh leo chun iad a nascadh le bonn níos leithne 
d'infheisteoirí ionchasacha. Ba cheart an méid sin a bhaint amach trí leas a bhaint 
as cur chuige cothrom a bheadh bunaithe ar thionscnaimh faoi stiúir an mhargaidh 
agus ar fhéinrialúchán an mhargaidh i gcás inarb iomchuí agus inarb indéanta é 
sin, chomh maith le tionscnaimh reachtacha i gcás inarbh iomchuí don reachtóir 
idirghabháil a dhéanamh maidir le bacainní nach bhfuil aon bhonn cirt leo; 
agus go háirithe tríd an obair a chur chun cinn sna réimsí seo a leanas: an Treoir 
maidir le Réamheolairí, an Caipiteal Fiontair, an Sluamhaoiniú, Láithrithe 
Príobháideacha, Mion-Bhannaí, margaí fáis FBM agus faisnéis chreidmheasa 
FBM; 

                                                 
4 Aontas Eacnamaíoch agus Airgeadaíochta na hEorpa a chomhlánú: Tuarascáil ón gCúigear 

Uachtarán. 

• timpeallacht iomchuí rialála a áirithiú maidir le hinfheistíocht inbhuanaithe, 

fhadtéarmach agus maoiniú a dhéanamh ar bhonneagar na hEorpa, lena n-áirítear 

bearta chun caipiteal príobháideach a mhealladh chun go mbainfear amach 

spriocanna an Phlean Infheistíochta don Eoraip, agus na forbairtí ar an margadh 

airgeadais a chuidíonn le hinbhuanaitheacht an chomhshaoil a mheasúnú 

agus tacú leo; 

• méadú a dhéanamh ar infheistíocht agus ar roghanna d'infheisteoirí institiúideacha 

agus miondíola laistigh de chreat leormhaith cosanta d'infheisteoirí, dul 

ina cheann sin le Páipéar Uaine a fhoilsiú ina ndíreofar ar sheirbhísí airgeadais 

miondíola agus ar árachas sa ráithe dheiridh de 2015, agus trí shaothar 

taiscéalaíoch a dhéanamh ar na buntáistí a d’fhéadfadh a bheith ann maidir le creat 

Eorpach le haghaidh scéimeanna fadtéarmacha aonair coigiltis amhail 

pinsin phearsanta a bhaineann leis an tríú colún; 

• feabhas a chur ar chumas na mbanc iasachtaí a chur ar fáil, go háirithe le haghaidh 

Fiontair Bheaga agus Mheánmhéide, go háirithe trí chreat iomchuí a bhunú chun 

urrúsú simplí, trédhearcach agus caighdeánaithe a athbheochan, saothar 

taiscéalaíoch ar na buntáistí a d’fhéadfadh a bheith ann maidir le creat Eorpach 

le haghaidh bannaí faoi chumhdach, tógáil ar na córais náisiúnta atá ag feidhmiú 

go maith, trí aghaidh a thabhairt ar an tsaincheist sin faoi Iasachtaí 

Neamhthuillmheacha, agus trína áirithiú go gcaithfí le hinstitiúidí creidmheasa, 

go háirithe cinn bheaga ar bhealach níos comhréirí, mar ba cheart sa Mhargadh 

Aonair; 

• measúnú a dhéanamh ar chomhsheasmhacht agus ar chomhleanúnachas 

na leasuithe airgeadais agus an tionchar carnach a bhíonn acu ar mhaoiniú 

an fhíorgheilleagair; agus, 

• scrúdú a dhéanamh ar na bacainní trasteorann ar fhorbairt na margaí caipitil 

agus deireadh a chur leo siúd nach bhfuil bonn cirt leo i ngach ceann 

de na 28 Ballstát, lena n-áirítear i gcás inarb iomchuí, i réimse an imréitigh 

agus na socraíochta agus bonneagair eile mhargaidh, agus freisin réitigh 

phragmatacha a aimsiú (trí bhíthin na meithleacha iomchuí cánach) ar fhadhbanna 

fadseasmhacha cánach amhail an cánachas dúbailte a bhaineann le socruithe 

i ndáil le cáin shiarchoinneálach agus, ag an am céanna, na himpleachtaí 

ar an gcobhsaíocht airgeadais agus ar na córais náisiúnta dlí a chur san áireamh 

go cuí; 

7. IARRANN SÍ go nglacfar go pras an Rialachán ó Pharlaimint na hEorpa agus ón gComhairle 

lena leagtar síos rialacha comhchoiteanna maidir le hurrúsú agus lena gcruthaítear creat 

le haghaidh urrúsú simplí, trédhearcach, caighdeánaithe agus lena leasaítear 

Treoracha 2009/65/CE, 2009/138/CE, 2011/61/AE agus Rialacháin (CE) Uimh. 1060/2009 

agus (CE) Uimh. 648/2012 agus go nglacfar freisin Rialachán ó Pharlaimint na hEorpa agus 

ón gComhairle lena leasaítear Rialachán (AE) Uimh. 575/2013 maidir le ceanglais stuamachta 

i gcomhair institiúidí creidmheasa agus gnólachtaí infheistíochta, agus é mar aidhm leis sin 

go n-athbheofar na margaí urrúsúcháin, rud a chuirfeadh le cumas na mbanc iasachtaí 

a thabhairt agus lena bhféadfaí cistí a aistriú go héifeachtúil ó eintitis nach bainc iad chuig 

an bhfíorgheilleagar  agus an chobhsaíocht airgeadais a chaomhnú agus ró-spleáchas 

ar rátálacha seachtracha a laghdú; agus íogaireacht leordhóthanach a choinneáil i leith 

an riosca; 

8. FÓGRAÍONN SÍ go bhfuil sí ag súil leis an togra ón gCoimisiún maidir le hathbhreithniú 

a dhéanamh ar Threoir an Réamheolaire le go mbeadh sé níos fusa agus níos saoire 

do ghnólachtaí maoiniú a thiomsú ar mhargaí poiblí trí dheireadh a chur le ceanglais 

ró-achrannacha agus feabhas a chur ar chosaint na n-infheisteoirí, go háirithe trí dhíriú 

ar fhaisnéis ábhartha, intuigthe; 

9. LEAGANN SÍ BÉIM ar a thábhachtaí atá sé cuspóirí cobhsaíochta airgeadais a chaomhnú, 

sa reachtaíocht airgeadais, i gcosaint na n-infheisteoirí agus na dtomhaltóirí, 

agus sa mhargadh aonair, lena n-áirítear tríd an leabhar aonair rialacha, agus ag an am céanna 

aird chuí á tabhairt ar an rún atá ag an gCoimisiún an corpas dlí seo a athbhreithniú 

chun chomhsheasmhacht, comhleanúnachas inmheánach agus comhréireacht a áirithiú, 

agus dá réir sin, FÓGRAÍONN SÍ go bhfuil sí ag súil leis an méid a thiocfaidh as an nglao 

ón gCoimisiún ar fhianaise maidir le creat rialála an Aontais i ndáil le seirbhísí airgeadais; 

agus TACAÍONN SÍ le timpeallacht chobhsaí rialála san Aontas a choinneáil. 

10. IARRANN SÍ ar an gCoimisiún, i gcomhthéacs na n-athbhreithnithe ábhartha earnálacha, 

measúnú a dhéanamh ar an tionchar atá ag córais tríú tíortha, lena n-áirítear comhionannas 

agus aitheantas frithpháirteach, sna rialacháin atá ann faoi láthair maidir le struchtúr 

na margaí Eorpacha caipitil, maidir le hiomaíochas an tionscail Eorpaigh airgeadais 

mar aon le rochtain éifeachtúil ar mhargaí tríú tíortha; 

11. MOLANN SÍ don Choimisiún dul i gcomhairle, gan mhoill, leis na Ballstáit d’fhonn bacainní 

a shainaithint ar fhorbairt an mhargaidh aonair le haghaidh caipitil a bhaineann le dlí 

na dócmhainneachta gnó, mar a thagraítear dó sa Phlean Gníomhaíochta; FÓGRAÍONN SÍ 

gur díol sásaimh di go bhfuil sé ar intinn ag an gCoimisiún togra a thíolacadh, ar bhonn 

na gcomhairliúchán sin agus aird chuí á tabhairt ar chastacht an ábhair lena mbaineann 

agus an gá a thagann as sin i ndáil le cur chuige cothrom a ghlacadh, ar togra é arb é is cuspóir 

leis a áirithiú, agus lánurraim á tabhairt do phrionsabail na coimhdeachta 

agus na comhréireachta, go rachfar i ngleic leis na príomhbhacainní a shainaithneofar 

a bhaineann le dócmhainneachta gnó, agus feidhm á baint as dea-chleachtais agus as creataí 

náisiúnta a fheidhmíonn go maith; go sonrach, TUGANN SÍ DÁ hAIRE an gá a d’fhéadfadh 

a bheith ann creat réasúnta ama a bhunú, i gcás inarb iomchuí, chun imeachtaí 

dócmhainneachta a thabhairt i gcrích agus trédhearcacht a mhéadú i dtaca leis na torthaí 

a d'fhéadfadh a bheith ar imeachtaí dócmhainneachta ar fud an Aontais agus chun feabhas 

a chur ar rochtain ar dheiseanna luath-athstruchtúraithe faoi réir anailís bhreise; 

12. IARRANN SÍ ar an gCoimisiún toradh an staidéir a chur i láthair a luaithe is féidir, mar 

aon leis an obair leantach a d'fhéadfadh a bheith ann i ndáil leis an staidéar sin maidir le 

saincheisteanna trasteorann i réimse dhliteanais agus dhícháiliúcháin na stiúrthóirí; 

13. TUGANN SÍ DÁ hAIRE go bhféadfadh sé go mbeadh gá le hanailís ón gCoimisiún 

ar na bacainní a d’fhéadfadh a bheith ann i réimsí ábhartha eile, amhail mar shampla, dlí 

na n-urrús, sula ndéanfar gníomhaíochtaí sna réimsí sin chun an t-infheistiú trasteorann 

a éascú tuilleadh; 

14. CUIREANN SÍ I BHFIOS GO LÁIDIR gurb é tuairim an Choimisiúin gur féidir na chéad 

chéimeanna eile a ghlacadh chun Aontas na Margaí Caipitil a chur ar bun ar bhonn 

na sainorduithe atá ag na hÚdaráis Maoirseachta Eorpacha (ÚMEanna) cheana; AITHNÍONN 

SÍ an gá atá ann do ÚMEanna obair a dhéanamh ar an gcóineasú maoirseachta a neartú, i gcás 

inarb iomchuí trí nósanna imeachta athbhreithnithe piaraí agus, más gá, comhordú 

feabhsaithe, lena sainaithneofar na cásanna inar féidir le cur chuige níos tiomsaithí feabhas 

a chur ar fheidhmiú an mhargaidh aonair do chaipiteal, lena n-áirítear cásanna ina mbeadh 

baint ag tionscnaimh ó na húdaráis inniúla náisiúnta; AGUS CUIREANN SÍ IN IÚL 

GO LÁIDIR gur gá do gach údarás náisiúnta rialacha airgeadais an Aontais a chur chun 

feidhme go hiomlán agus go comhsheasmhach d’fhonn a áirithiú go mbeidh iompar 

agus sláine den chéad scoth i margadh caipitil an Aontais; 

15. TUGANN SÍ DÁ hAIRE a thábhachtaí atá sé de réir phlean an Choimisiúin anailís bhreise 

a dhéanamh i bPáipéar Bán, faoi lár na bliana 2016, ar an rialachas agus ar mhaoiniú maidir 

le ÚMEanna, agus aird chuí á tabhairt ar an ról Eorpach atá acu; 

16. AITHNÍONN SÍ an gá atá le hathbhreithniú a dhéanamh ar chreat an Aontais le haghaidh 

cobhsaíocht airgeadais a choinneáil chun déileáil le rioscaí a d’fhéadfadh a bheith ann, 

lasmuigh den earnáil baincéireachta; 

17. ATHDHEARBHAÍONN SÍ tiomantas na mBallstát dá bhfís fhadtéarmach d'fhíorAontas 

na Margaí Caipitil, an cuspóir maidir le leibhéal níos airde de chomhtháthú airgeadais 

agus maoiniú níos láidre do mhargadh an chaipitil, in éineacht le maoiniú feabhsaithe 

ón mBanc, rud as a dtiocfaidh struchtúr maoiniúcháin níos cothroime idir cothromas 

agus fiachas ghnólachtaí an Aontais agus tuilleadh comhroinnt phríobháideach ar rioscaí 

trasteorann, agus chun gníomhaíochtaí comhaontaithe CMU a chur chun feidhme 

go héifeachtach ar an leibhéal náisiúnta; agus, chuige sin, TÁ SÍ AG SÚIL LE bheith ag obair 

leis an gCoimisiún chun plean oibre a fhorbairt chun na bacainní atá ann cheana a shainaithint 

maidir le saorghluaiseacht caipitil agus bealaí chun deireadh a chur leis na bacainní 

is díobhálaí agus iadsan nach bhfuil bonn cirt leo; agus IARRANN SÍ ar an gCoimisiún 

leanúint ar aghaidh leis an díospóireacht phoiblí maidir le cumas an Aontais chun cuidiú le 

tionscal airgeadais an Aontais cuidiú le CMU a bheadh rathúil; 

18. SPREAGANN SÍ an Coimisiún agus na Ballstáit féachaint le haghaidh a thabhairt 

ar litearthacht airgeadais na n-infheisteoirí agus na ngníomhairí eile a bheidh ann amach anseo 

sa mhargadh, rud a bhfuil an-tionchar aige ar rath iomlán agus cothrom thionscadal CMU; 

19. IS DÍOL SÁSAIMH DI an rún atá ag an gCoimisiún straitéis a fhorbairt maidir le cúnamh 

teicniúil a chur ar fáil do na Ballstáit, más gá sin, chun treisiú le cumas sonrach na margaí 

náisiúnta caipitil; 

20. IARRANN SÍ ar an gCoimisiún tuarascáil a chur faoi bhráid na Comhairle, ar a laghad uair 

amháin gach sé mhí tríd an gCoiste um Sheirbhísí Airgeadais agus tríd an gCoiste 

Eacnamaíoch agus Airgeadais, lena gcuirfear ar fáil measúnú atá bunaithe ar fhianaise 

ar an dul chun cinn a dhéanfar ar an ullmhúchán d'Aontas na Margaí Caipitil ar bhonn 

príomhtháscairí agus fianaise. 

